
2023-mut Aningaasanut inatsisissatut siunnersuut

Sagqgqummiussissut
(Aningaasagarnermut Naligiissitaanermullu Naalakkersuisoq)

Matumuuna Naalakkersuisut sinnerlugit 2023-mut aningaasanut inatsisissatut siunnersuut
sagqummiuppara.

Aningaasanut inatsisissatut siunnersuutip tunuliaqutaa

Aningaasanut inatsit aningaasaliissutinut takussutissiiginnanngilag, taannali aamma piffimmi
atuuffimmini susogarneranik ersersitsisuuvog. Soorlu kikkut tamarmik ilisimagaat, ukioq
manna aningaasanut inatsisissatut siunnersuut piffissami nunarsuarmi aningaasagarnerup
annertuumik  allanngorfiani  suliarinegarpog.  Allanngornerit  taakku ataasiinnarmik
patsiseganngillat, Ruslandilli alianagisumik inatsisinillu uniogqutitsisumik Ukrainemut
saassussinera  pissutsinik  annertuumik  ajornerulersitsivog.  Sorsuunneq  nunarsuag
tamakkerlugu nappaatip siaruaannera assigalugu siumut eqgqoriarnegarsinnaanngilaqg,
taamaammallu  siunissag  suna  erseqqissumik  isumannaatsumillu  orninnerlutigu
ilisimanngilarput.

Avammut niuerfitsinni, erniat gaffakkiartornerini niogqutissallu akiisa gaffakkiartorneranni
allanngornerit  malugivavut.  Pissutsit tamakku aningaasatigut periarsinnaanitsinnik
annertuumik  killiliipput, pissutsillu  taamaanneranni  politikikkut eqqgarsarluarlutalu
mianersortariagarpugut. Tamannalu  tunuliaqutaralugu ukiog manna aningaasanut
inatsisissatut  siunnersuut “’Akisussaassuseqarneq piffissamilu  nalorninartorsiorfimmi
eqqarsarluarnermik” qulequtserparput.

Piviusullu taamaanneranni tamatta immikkut politikikkut anguniakkavut ilimagisinnaasavullu
piviusunngortinniartussaavavut. Ogimaagatigiissaakkamik, akisussaassusegartumik
patajaatsumillu aningaasaqarnikkut politikkegarnissaq innarlernagu
atugarissaarnerulernissamik politikikkut anguniakkat sulissutiginissaat Naalakkersuisunut
pingaaruteqarpog. Aningaasanut inatsisissatut siunnersuut tamaviaarnartunik taamaattunik
ersersitsivoq.

2023-mut Aningaasanut inatsisissatut siunnersuut Ingerlatsinermi Sanaartornermilu; 1S-imik
taanegartumi 2023-mi 61 mio. kr.-nik amigartooruteqarfiuvoq. Tamanna piffissami 2025-
2026-milu sinnegartoorutegarnikkut nalimmassarneqarpog, taamaalillunilu ukiuni sisamani
ataatsimut ogimaaqatigiissitsineq angunegarpog. 2023-2026 ataatsimut aningaasanut
inatsisiliorfiusumi 2023-mut Aningaasanut inatsisissatut siunnersuut 1S-imi 16 mio. kr.-nik
sinneqartoorfiuvoq.

Missingersuutit naatsorsuutillu pillugit inatsisip piffissami aningaasanut inatsisiliorfiusumi
ataatsimut sinnegartoornissamik inatsisitigut piumasagaataa taamaalilluni
naammassinegarpod. UKiunili ganinnerni taasarialinnik ingerlatsinermi aningaasartuutinik
annertuliinissamut  aningaasatigut  periarfissagannginnera aamma  ersarilluinnarpoq.
Taamaammat immikkoortuni suliniutitigulluunniit aningaasaliissutit gaffannegarnissaannik

Kissaatit, aaqqissuusseqqinnikkut sukumiisumilluunniit aningaasaliinikkut
aningaasalersornissaat piumasarinegassaag. Taamatut aningasalersuinissamut akissussaaffik
Inatsisartuniillunilu Naalakkersuisuniippoq, tamannalu partiinik aningaasanut inatsimmik
isumagatiginninniarnissani ilaatinnegassaag.

Akit gaffakkiartornerat annertuumik nalornisitsivoq

Nunarsuaq tamakkerlugu akit qaffakkiartorput, tamannalu pisisartut amerlavallaat
niogqutissianik ikippallaanik pisiassagarnerannik aallaavegarpog. Tamanna inuussutissanut,
nukissiuutinut  tunisassiornitsinnilu  atortussianut ~ tunngavoq.  Aningaasagarnermut
Siunnersuisoqatigiit ukiaanerani nalunaarusiaminni nunatsinni 2022 tamakkerlugu akit
gaffakkiartornerat 3-4 procentit missaannik annertussuseqassasoq nalilerpaat, tamannalu
nunarsuarmi piffinnit allanit appasinneruvog. Tamanna minnerunngitsumik KNI-p uuliap
akianik qulakkeerinnittunik isumagatigiissutegarneranik inegarnermilu akit
allanngorannginneranik patsisegarpoq. Tamanna pitsaasuullunilu ajunngitsuuvoq. Atuisulli
amerlasuut  ukiup ingerlanerani niogqutissat ulluinnarni  pisiarisartakkamik akiisa
gaffakkiartornerannik nalaassinerat allanngortinngilaa. Taamaattogarnera amerlasuunut
artukkiisoq  Naalakkersuisut — miserratiginngilaat. ~Taamaammat Aningaasagarnermut
Akileraartarnermullu  Ataatsimiititaliamit akuerinegarlutik 2022-p sinnerani avannamut
assartukkat akiinik annikinnerulersitsisumik Naalakkersuisut Royal Arctic Linemik
isumagatigiissutegarput. Suliniut ingammik inuussutissat akiisa appartinnegarnissaannut
siunnerfegarpoq, assartukkanulli allat aamma ilanngunneqarput ukiuuneranilu akinik
appasinnerusunik  qulakkeerinninniartogassaaq.  Naalakkersuisut  ukiup ingerlanerani
kingusinnerusukkut 2023-mi assingusunik suliniutegarnissamik pisariagartitsisogarnersoq

nalilissavaat.  Ikiorsiissutilli  suulluunniit  piffissami  killilimmi  atuuttariagarnerat
erseqqissarnegassaag. Tapiissutit taamaattut ataavartunngortikkaanni akit
gaffakkiartornerannik annertunerulersitsiinnarnissag aarlerinaateqarpoq.
Taamaattogassappallu ikiorsiissutinut taamaattunut aningaasaliissutissanik

nassaarniartogartariagassaaq. Tamannalu  2023-mi ikiorsiissutinik  missingersuutinut
ikkussisogannginneranut patsisaavoq.

Aningaasanut inatsisissatut siunnersuummi pingaarnersiuinerit

Naalakkersuisut atugarissaarnermut kiisalu meeqgqat inuusuttullu inuunerissaarnerannut
sammisunik suliniutinik salliutitsipput. Taamaaliorneq patsisissagarluarpoq. Siulleq tassaavoq
ileqgorissaarneq. Piffissami aningaasanik ikittuinnarnik atugassaqgarfiusumi  suliniutit
pisariagartitsinerpaanut tutsittariagarput. Aappaa tassaavoq siuariartorneq. Suliassagarfiit
tamarmik sulisussaaleqgipput, ukiunilu qulikkaani aggersuni sulisussanik pisariagartitsinerup
appariartulernissaanut ~ takussutissaganngilag. Taamaammat  meeqgat  inuusuttullu
sapinngisamik amerlanerpaat siunissami sulisinnaasunngorumaarnissaasa angunegarnissaa
qulakkiissallugu politikkikkut suliassaavoq pingaarutilik. Ullumikkut meeqgat inuusuttullu
amerlavallaat  pisortani  tapersiinissamik  aaqqissuussinerit malinnaasinnaannginnerat
pisariaganngitsunilluunniit aporfegarnerat pissutigalugu ineriartornerminni
akimmiffilersugaapput. Taamaattogarnerani meeqqgat ataasiakkaat inuuniarnikkut atugaat
inuunerminnilu periarfissaat sunnerneqartarpog, taamaattogarneranili aamma inuiaqgatigiit
namminersorlutillu  inuussutissarsiortut sunnerneqgartarput. Taamaammat ilaqutariinnut,
isumaginninnermut  peqqissutsimullu  politikki aamma tassaavoq aningaasagarnermut
politikki.



Taamaammat imminut toquttarnermik pinaveersaartitsinermut periusissiassap
atuutilersinnegarnissaanut ukiumut 1,3 mio. kr.-t aningaasaliissutiginegarput. Imminut
toquttarnerpassuit inuiagatigiinni  ajunaarnersuartut isigisariagarput, ajornartorsiutillu
ogallisigiinnarnera naammanngilaq, immikkoortumummi aamma
aningaasaliisogartariagarpog.

Ilaqutariinnut siunnersuinermut Tusaanngamullu, kikkut tamat inuunerminni anniaategarlutik
sianertut ullorlu unnuarlu periarfissagarnissaannut qulakkeerinnittumut ukiumut 2,9 mio. kr.-
nik aningaasaliisogarpoq.

Meeqqganut inuusuttunullu tarnikkut katsorsaanermut utaqgisarnerup
sivikinnerulersinnegarnissaanut ukiumut 3 mio. kr.-nik aningaasaliisogarpog. Ullumikkut
gaammatini qulingiluani utaggisogartarpoq. Meeggamut misissornegarnissamut eqgortumillu
katsorsarnegarnissamut utagqisumut ikorfartuinerup sukkanerpaamik pinissaa
pingaaruteqarluinnartuuvog. Aningaasaliissutaanerusut piffinni ornigulluni suliagarnermik
nukittorsaanermut aamma atornegassapput.

Dronning Ingridip Napparsimmavissuani meeqganut immikkoortumik pilersitsisogarnissaanut
ingerlatsinermullu  ukiumut 9 mio. kr.-nik aningaasaliisogarpog. Taamaaliornikkut
ukiorpassuarni innuttaasunit peqginnissagarfimmillu  namminermik Kissaatigineqgartuartoq
akuersaarneqgarpog.

2023-mi Tasiilami ilinniarfimmik ataatsimik arlalinnilluunniit pilersitsinissamik pilersaarutit
inaarsarnegarnissaannut 1 mio. kr.-nik immikkoortitsisogarpog. Tamanna aningaasanik
inatsimmik suliagarnerup ingerlanerani sukumiisunngortinnegassaaqg.

2023-mi ilinniagagartunut  siunnersuisoogatigiinnik pilersitsinermut  milliuunip  affai
aningaasaliissutigineqgarput. llinniagagartunut siunnersuisoqatigiit ullumikkut
Aningaasagarnermut Siunnersuisoqatigiit siunnersuisarnerannik periuseq assigalugu suliamik
siunnersuinermik ingerlatsissapput. Siunnersuisoqatigiit ilinniartitaanermut immikkoortumi
piffissamik aningaasanillu eqgortumik atuinitsinnik nalilersuisarnikkut ikiussavaatigut.

Suliniutini allani Kalaallit Nunaata ataavartumik NATO-p Bruxellesimi qullersagarfiani
najuunnissaanut  qulakkeerinnittumik ukiumut 2 mio. kr.-nik aningaasaliisogarnera
taanegarsinnaavog. Taamaaliornikkut nunatta isumannaatsuuneranut pingaarutilinnik
paasissutissanik sukkanerusumik pissarsisinnaanerput qulakkiissavaa. Ilanngullugulu suliniut
nunatta  nunami namminermi avataanilu isumannaallisaanikkut ~ politikikkut
aallunneqgarneruleriartorneranut takutitsisuuvog.

Taassuma saniatigut Kujataani aqqusiornissamut pilersaarusiornermut 2 million kr.-t
immikkoortinnegarput. Sumiiffimmi attavegaasersuusiornerup annertunerusumik
atagatigiilernissaa siunertaavoq.

2025-mit puiaasaaqganik utertitsisarnermik aagqgissuussinerup aaggissuuteqginnegarnissaata
nassatarisaanik ~ ukiumut 20 mio.  kr.-nik  nutaanik isertitagartogalernissaa
missingersuutiginegarpoq.  Utertitsisarnermik  aaqqgissuussineq maanna eqqussuinermi
akitsuutinik attuuttunik allannguinermik ilallugu, ilaatigut immiaaqgat imeruersaatillu
niuernermi akiinik appaanissamut periarfissiivoq. Taamaammat ukiut siuliini aningasanut

inatsimmik isumaqatigiissutegartarnerni  ujartornegartutut, suliniutip pilertornerusumik
ingerlannegarnissaa Naalakkersuisut aalajangerpaat.

Taasakka aningaasanut inatsisissatut siunnersuummit tamarmiusumit tigulaarinninnerupput.
Siunnersuut gaammatip missaa tamanit ilisimanegareerpoq, taamaammallu pitsaasunik
pitsaanngitsunillu ogaaseqarfiginegartareerluni. Taamaattariagarpoq taamaattussaallunilumi.
Aningaasanulli inatsisissatut siunnersuut naammattumik aningaasagarnermik
siuariartortitsinanilu  inuussutissarsiornikkut  suliniutinik  amigaateqarfiunera  pillugu
isornartorsiuinerit eqgortuunngillat.

Maanna aningaasaqgarneq ingerlarsorpog. Sanaartortitsisut sanaartornerup annertunerujussua
pissutigalugu suliassagarpallaaleqgapput, suliffissaganngitsullu ikittuinnaallutik. Ukiut siulii
assigalugit nunatsinni  tamani aningaasanut inatsit aqqutigalugu sanaartornermut
aningaasaliinerit pingaarnerutinnegarput, taamaaliornikkullu nunap immikkoortuini tamani
suliassagarneq  qulakkeernegarpoq.  Aatsitassarsiornermik  immikkoortumi  piffissaq
misissuiffiusoq nappaassuup nunarsuagq tamakkerlugu siaruaannerata kingorna pissutsinut
nalinginnaakannersunut uteqgippugut. Takornariagarneq kingumut ima
ingerlalluaqgilertigaaq, takornariat  allaat  amerlavallaalerlutik. ~ Taamaalilluta
namminersorlutik  inuussutissarsiortut  ingerlatsisut  ingerlalluartut  ogarsinnaavugut.
Siunissami  namminersorlutik ingerlatsisut giviarutsigit, Naalakkersuisut ginersinerup
kingorna  mingutsitsinngitsunut  ikaarsaarnermut  tunngatillugu ersarissorujussuarmik
siunnerfiliipput, inuussutissarsiummullu tassunga sinaakkutissat nutaat pilersiortuleruttorlugit.
Pisortat aningaasalersuinerannut tunngatillugu erngup nukinganik innaallagissiorfinnut
nutaanut aningaasaliissutissanik milliardilikkaanik aningaasalersuutissat
sulissutiginegaleruttorput, aasag mannalu qillerilluni misiligutinik misileraanerit, carbon
capture and storage-mik, tassa CO2-mik nunap iluanut Katersuiffiliornernut periarfissanik
misissuinerit ingerlannegarput. Erngup nukinganik innaallagissiorfiliornissamik periarfissanik
nunani allani aningaasaliisartunik nittarsaassinermik suliagarneq aamma pilersaarutit
malillugit ingerlavoq, suliariumannittussarsiuussinissarlu tikeqgajaavarput. Taakku saniatigut
naak aarlerinartogaraluartog, aningaasanut inatsisissatut siunnersuut aningaasarsiornermik
siuarsaasuuvoq. Sulisussallu  amerlisarnissaannik  siunnerfegartumik sulineq maanna
malitsegartussanngorpog, tamannarpiaavorlu aningaasanut inatsisissatut siunnersuutip
aallussaa. Taamaammat aningaasanut inatsisissatut siunnersuut una innuttaasunut assannik
isaassiviginegarnissamik pisariagartitsisunut siunnerfiligaallunilu, peqgatigisaanik
inuussutissarsiornermik ineriartortitsinermik sulinerup pimoorunnegarnissaanik
siunnerfeqgarpoq.

Aningaasanut inatsisissatut siunnersuummut allannguutissatut siunnersuutissatut
ilimagineqartut

Pisarnertut  aningaasanut  inatsisissatut  siunnersuutip  aappassaaneernegarnissaanut
pingajussaaneernegarnissaanullu allannguutissatut siunnersuutinik arlalinnik
sagqummiussisogassaaq.  Taakku ilaasa  imariumaagaat ilisimareerpavut, allalli
isumagatiginninniarnerit tassanngaannartumilluunniit pisariagartitsisoqaleriataarnerup
kingunerisaanik malinnaassapput.

Allannguutissatut siunnersuut ilisimariigarput tassaavoq kommuninut ataatsimoortumik
tapiissutissanut  aningaasaliissutit. Naak isumaqatigiissut inaavinneganngikkaluartoq
oqgallinnerit pitsaasumik siunnerfegartumillu ingerlannegarput.



Allannguutissatullu siunnersuummik peqgissartut najugagarfimmik avataanni
katsorsarneqarlutik toqukkut gimaguttut timaasa angerlaannegarnissaannut aningaasartuutinik
matussusegarnissaata saggqummiussisogarnissaa ilimaginegarpog. Ullumikkut aningaasartuutit
taakku gimagaasunut akilerneqgartarput.

Suleriagqginnissaq

Aningaasanut inatsimmik sapinngisamik amerlanerussutegarnerpaamik
attannegarsinnaasumillu akuersissutiginninnissaq Naalakkersuisut anguniagaraat.
Taamaammat aappassaaneerinninnissap pingajussaaneerinninnissallu  tungaanut partiit
tamarmik  aningaasanut inatsisissatut  siunnersuummik  isumagatiginninniarnissamut
aggersarneqgarput. Ogqaatigineqgareersutut ukiuni ganinnerni aningaasartuutissanut nutaanut
aningaasaqarnikkut killilerujussuarmik periarfissagarpoq, taamaattogarnerali siammasissumik
suleqgatigiinnermut killiliisariaganngilag. Politikki suliniutinut nutaaginnartut
tunngassuteqanngilag, nunalli  piffissami  ajornartorsiorfiusumi  aqunnegarnissaanut
aalajangiinernullu tamaviaarnartunut akisussaagataanermut aamma tunngassutegarpog.
Ogaasermi aaqgissuusseqqinneq allannguinermik isumagarpog. Taamaattumik
aaqqgissuusseqqinnerit  sunik ilisimareeqqatsinnik allanngortitsissapput. Tassani
pisariagarpog  politikkerit ~ imminnut  naapinnissaminnut  piumassuseqartariagartut,
isumagatigiinngissutinik isumaqatigiissinnaaneq ataatsimoorlunilu akissussaagataanermik
pissutsinik nutaanik ingerlatsisinnaanernut tigusisinnaanermut.

Siunnersuut Aningaasagarnermut Akileraartarnermullu Ataatsimiititaliamut
suliarinegartussanngorlugu innersuunnegarnissaa ilimaginegarmat, ataatsimiititaliaq
sulilluarnissaanik kissaappara, ataatsimiititaliallu paasissutissanik allanik kissaategassappat
tassani piareersimavunga.

Taama ogaaseqarlunga Naalakkersuisut 2023-mut Aningaasanut Inatsisissatut Siunnersuutaat
Inatsisartuni suliassanngortippara.



